
ᓄᓇᓕᐸᐅᔭᓕᕆᔩᑦ ᐃᖃᓗᓐᓂ 
ᓄᓇᓕᐸᐅᔭᓕᕆᔩᑦ ᑲᑎᒪᔨᖏᑕ ᑲᑎᒪᓂᖓᑦ #18 

ᔫᓂ 23, 2020 ᓯᕿᙳᔭᖅ 6:00 ᐅᓐᓄᒃᑯᑦ 
ᓄᓇᓕᐸᐅᔭᓕᕆᔨᑦ ᑲᑎᒪᔨᖏᑕ ᑲᑎᒪᕕᐊᓂ 

 
ᑲᑎᒪᖃᑕᐅᔪᑦ ᑲᑎᒪᔨᓂᑦ − ᐅᖄᓚᐅᑎᒃᑯᑦ ᑲᑎᒪᓂᕐᒥ 
ᒪᐃᔭ ᑭᐊᓂ ᕕᐅᓪ 
ᒪᐃᔭᐅᑉ ᑐᖏᓕᐊᓂ ᔮᓇᑦ ᕗᕉᔅᑕ 
ᑲᑎᒪᔨ ᕈᒫᐃᓐ ᓯᑏᕙᓐᓴᓐ 
ᑲᑎᒪᔨ ᓰᓚ ᕙᓚᐅᕋᑎ 
ᑲᑎᒪᔨ ᓴᐃᒪᓐ ᓇᑖᖅ 
ᑲᑎᒪᔨ ᒪᓚᐃᔭ ᓘᑲᓯ 
ᑲᑎᒪᔨ ᑲᐃᔪᓪ ᓯᐊᐸᑦ 
ᑲᑎᒪᔨ ᓵᓚᒪᓐ ᐊᕙ  
 
ᑲᑎᒪᖃᑕᐅᙱᑦᑐᖅ 
ᑲᑎᒪᔨ ᔪᐊᓇᓯ ᐊᑯᒪᓕᒃ 
 
ᑲᑎᒪᔪᓃᖃᑕᐅᔪᑦ ᑎᑎᖅᑭᕆᔨᓂᑦ − ᐅᖄᓚᐅᑎᒃᑯᑦ ᑲᑎᒪᓂᕐᒥ 
ᐊᐃᒥ ᐊᓪᒍᔅᒪ, ᑎᑎᖅᑭᕆᔨᓪᓗᐊᑕᖅ 
ᑖᒥ ᐅᓐᔅ−ᑐᐃᕋᓐ, ᓄᓇᓕᐸᐅᔭᒃᑯᓐᓂ ᐊᓪᓚᑦᑎ 
ᓖᓴ ᒥᓗᓴᕝᔨᕕᒃ, ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪᓗ ᐊᑭᓕᕐᓱᐃᕙᑦᑐᓄᑦ ᐱᔨᑦᑎᕋᕐᕕᒻᒥ ᐊᐅᓚᑦᑎᔨ 
ᒫᒃ ᕗᕉᑐᕆᒃ, ᑐᑭᒧᐊᑦᑎᑦᑎᔨ ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 
ᔭᓂᕗ ᔮᕕᔅ, ᓄᓇᓕᓐᓅᖓᔪᓂᑦ ᐸᕐᓇᐃᔨ 
ᐊᒫᓐᑕ ᐅᐃᓪᔅ, ᓄᓇᓕᕆᓂᕐᒧᑦ ᑎᑎᖅᑭᕆᔨ 
ᓯᑎᐊᕙᓂ ᑲᓛᒃ, ᑐᑭᒧᐊᑦᑎᑦᑎᔨ ᐱᙳᐊᖅᑐᓕᕆᓂᕐᒧᑦ 
ᕌᑦ ᒪᒡᕗᑦ, ᓄᓇᓕᓐᓂᑦ ᒪᓕᒐᕋᓛᓕᕆᓂᕐᒧᑦ ᐃᓱᒪᑕᖅ  
 
ᓂᐱᖃᙱᑲᐃᓐᓇᖅᑐᑦ ᐃᖅᑲᐅᒪᑦᑎᓂᕐᒧᑦ 
 
ᒪᐃᔭ ᕕᐅᓪ ᐱᒋᐊᖅᑎᑦᑎᔪᖅ ᑲᑎᒪᓂᕐᒥ 6:00ᒨᖅᑎᓪᓗᒍ ᐅᓐᓄᒃᑯᑦ ᓂᐱᖃᙱᑲᐃᓐᓇᓂᕐᒥᒃ ᐱᒋᐊᕈᑎᖃᖅᑐᑎᒃ . 
 
ᐊᖏᖅᑎᑦᑎᓂᖅ 
 
ᐱᑕᖃᙱᑦᑐᖅ 
 
ᑲᑎᒪᔾᔪᑎᔅᓴᐃᑦ ᓈᒻᒪᒋᔭᐅᓂᖏᑦ 
 
ᐃᓚᓕᐅᔾᔭᐅᔪᑦ: 
9.  ᓄᑖᑦ ᐅᖃᐅᓯᔅᓴᐃᑦ 
 ᓂ)  ᐋᖅᑭᑦᑕᐅᓗᓂ ᐅᐱᒍᓱᓐᓂᕐᒧᑦ ᓴᐃᒻᒪᑎ ᓄᓇᓕᐸᐅᔭᓕᕆᔨᒃᑯᑦ ᐊᓪᓚᕝᕕᐊᓂ 

ᓯ)  ᑲᑎᒪᔨᓄᑦ ᐋᖅᑭᒋᐊᕐᓯᓂᕐᒧᑦ ᑎᒃᑯᐊᖅᑕᐅᓕᖅᑭᓂᐊᖅᑐᑦ 
ᓕ)   ᓂᐊᖁᙴᒥ ᐃᒥᖅᑕᖃᑦᑕᕐᓂᕐᒧᑦ ᑐᑭᓯᑎᑦᑎᒋᐊᕈᑎᑦ − ᐅᖃᐅᓯᒃᑯᑦ 

ᐱᖁᔨᕗᖔᕈᑦ #20-174 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᕙ                                 
ᐊᐃᑉᐲᔪᖅ:   ᑲᑎᒪᔨ ᓯᑏᕙᓐᓴᓐ                                  
 
ᑲᑎᒪᔾᔪᑎᔅᓴᐃᑦ ᓈᒻᒪᒋᔭᐅᓂᖏᑦ ᐋᖅᑭᒋᐊᖅᑕᐅᓯᒪᓪᓗᑎᒃ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
1. ᑲᑎᒪᔾᔪᑎᒥᓃᑦ. 

 
ᐃ) ᐃᓄᓕᒫᓂᑦ ᓈᓚᓐᓂᕐᒥ #02 ᑲᑎᒪᔾᔪᑎᒥᓃᑦ ᔫᓂ 9, 2020ᑎᓪᓗᒍ  

 
ᐱᖁᔨᕗᖔᕈᑦ #20-175 
  
ᐱᒋᐊᖅᑎᑦᑎᔪᖅ:  ᑲᑎᒪᔨ ᓇᑖᖅ                                  
ᐊᐃᑉᐲᔪᖅ:  ᑲᑎᒪᔨ ᕙᓚᐅᕋᑎ                                  
 
ᐃᓄᓕᒫᓂᑦ ᓈᓚᓐᓂᕐᒥ #02 ᑲᑎᒪᔾᔪᑎᒥᓃᑦ ᔫᓂ 9, 2020ᑎᓪᓗᒍ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 

ᐱ) ᓄᓇᓕᐸᐅᔭᓕᕆᔩᑦ ᑲᑎᒪᔨᖏᑕ ᑲᑎᒪᓂᖓᓐᓂ #17 ᑲᑎᒪᔾᔪᑎᒥᓃᑦ ᔫᓂ 9, 2020ᑎᓪᓗᒍ  
 
ᐱᖁᔨᕗᖔᕈᑦ #20-176 
  
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᕙ                                  
ᐊᐃᑉᐲᔪᖅ:  ᑲᑎᒪᔨ ᓯᑏᕙᓐᓴᓐ                                   
 
ᓄᓇᓕᐸᐅᔭᓕᕆᔩᑦ ᑲᑎᒪᔨᖏᑕ ᑲᑎᒪᓂᖓᓐᓂ #17 ᑲᑎᒪᔾᔪᑎᒥᓃᑦ ᔫᓂ 9, 2020ᑎᓪᓗᒍ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 

ᑎ) ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᔨᓂᑦ #04 ᑲᑎᒪᓂᖓᓐᓂ 
ᑲᑎᒪᔾᔪᑎᒥᓃᑦ ᔫᓂ 16, 2020ᑎᓪᓗᒍ 

 
ᐱᖁᔨᕗᖔᕈᑦ #20-177 
  
ᐱᒋᐊᖅᑎᑦᑎᔪᖅ:  ᑲᑎᒪᔨ ᓇᑖᖅ                                  
ᐊᐃᑉᐲᔪᖅ:  ᑲᑎᒪᔨ ᓯᑏᕙᓐᓴᓐ                                   
 
ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᔨᓂᑦ #04 ᑲᑎᒪᓂᖓᓐᓂ ᑲᑎᒪᔾᔪᑎᒥᓃᑦ ᔫᓂ 16, 
2020ᑎᓪᓗᒍ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 

2. ᓇᓗᓇᐃᕐᓯᓂᖅ ᐃᒻᒥᒨᖓᔪᓂᑦ  
 
 ᐱᑕᖃᙱᑦᑐᖅ  
  
3. ᐅᖃᕆᐊᖅᑐᕐᓯᒪᔪᑦ 
 

ᐃ) ᓄᓇᕗᒥ ᐃᒥᐊᓗᓕᕆᓂᕐᒧᑦ ᓱᕐᕋᓇᖅᑐᓕᕆᓂᕐᒧᓪᓗ − ᑎᑎᖅᑲᐃᑦ, ᑐᑭᓯᐅᒪᔾᔪᑎᔅᓴᑦ ᐊᒻᒪᓗ 
ᑭᖑᓪᓕᕐᐹᒥ ᐅᓂᒃᑳᑦ ᐱᔾᔪᑎᒋᓪᓗᒍ ᐆᑦᑐᕋᐅᑕᐅᓪᓗᓂ ᐱᓕᕆᐊᖅ − ᐅᖃᐅᓯᒃᑯᑦ 

 
ᑖᓂᐊᓕ ᔭᖕ, ᑐᑭᒧᐊᒃᑎᑦᑎᔨ ᓄᓇᕗᒥ ᐃᒥᐊᓗᓕᕆᔨᒃᑯᓐᓄᑦ ᓱᕐᕋᓇᖅᑐᓕᕆᔨᒃᑯᓄᓪᓗ (NULC) ᐊᒻᒪᓗ ᔫ−ᐋᓐ 
ᕚᓪᑭᓄ, ᑐᑭᒧᐊᒃᑎᑦᑎᔨ ᐊᐅᓚᑦᑎᕕᐊᓂ ᐊᑐᐊᒐᓕᕆᔩᑦ ᑮᓇᐅᔭᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓂ, 
ᑲᑎᒪᔭᖅᑐᕐᓯᒪᔫᒃ ᑐᑭᓯᑎᑦᑎᒋᐊᕆᐊᖅᑐᕐᓯᒪᓪᓗᑎᒃ ᐆᑦᑐᕋᐅᑕᐅᓪᓗᓂ ᐱᓕᕆᐊᑉ ᒥᔅᓵᓄᑦ ᐃᖃᓗᓐᓂ ᕕᐊᑖᕐᕕᒻᒥ 
ᕙᐃᓂᑖᕐᕕᒻᒥᓗ.  
 
ᔭᖕ ᖃᐅᔨᒪᖁᔨᔪᖅ ᓇᓗᓇᐃᕐᓯᔪᖃᓚᐅᕐᖓᑦ ᐃᑉᐸᔅᓴᖅ ᑖᓐᓇ ᐃᖃᓗᓐᓂ ᕕᐊᑖᕐᕕᒃ ᐊᒻᒪᓗ ᕙᐃᓂᑖᕐᕕᒃ ᓱᓕ 
ᐊᐅᓚᓂᖃᕐᓂᐊᕐᖓᑦ ᐊᐅᓚᓂᖃᐃᓐᓇᕐᓂᐊᓕᖅᑐᓂ ᐱᖓᓱᓂᑦ−ᐊᕐᕌᒍᓂᑦ ᐆᑦᑐᕋᐅᑕᐅᓪᓗᓂ 
ᐱᓕᕆᐊᖑᓚᐅᖅᑎᓪᓗᒍ.  
 
ᔭᖕ ᖃᐅᔨᒪᖁᔨᔪᖅ ᓯᕗᓂᐊᒍᑦ ᐱᖓᓱᓂᑦ−ᐊᕐᕌᒍᓂᑦ ᐆᑦᑐᕋᐅᑕᐅᓗᓂ ᐱᓕᕆᐊᔅᓴᐅᑉ, ᐊᔾᔨᒌᙱᑐᒡᒍᑎᓂᑦ 
ᑎᑎᖅᑲᓂᑦ ᓄᐊᑦᑎᓚᐅᕐᓯᒪᒻᒪᑕ ᐊᒻᒪᓗ ᐊᑐᕐᓯᒪᓪᓗᑎᒃ ᑐᑭᓯᐅᒪᔾᔪᑎᔅᓴᓂᑦ. ᐃᓱᐊᓂ ᐱᖓᓱᑦ−ᐊᕐᕌᒍᑦ 
ᐆᑦᑐᕋᐅᑕᐅᓪᓗᓂ ᐱᓕᕆᐊᕐᒧᑦ, ᑎᑎᖅᑲᐃᑦ ᓄᐊᑕᐅᓯᒪᔪᑦ ᕿᒥᕐᕈᔭᐅᓯᒪᓂᖏᓪᓗ ᑐᑭᓯᐅᒪᔾᔪᑎᔅᓴᓂᑦ. 
ᑐᑭᓯᒍᑕᐅᔪᑦ ᓱᕐᕋᓯᒪᓗᐊᕌᓗᙱᒻᒪᑕ ᐊᒻᒪᓗ ᓈᒻᒪᖏᑦᑐᓂᑦ ᐋᑐᑎᓂᖃᓗᐊᕋᑎᒃ. ᓱᓕᓪᓚᑦᑖᖏᑦᑐᓂᑦ 
ᐅᓂᒃᑳᖅᑕᖃᐅᕈᓘᔭᕐᓯᒪᕕᐅᑎᑦᑐᖅ, ᑕᒪᒃᑮᓐᓂᒃ ᐱᐅᔪᓂᑦ ᐱᐅᙱᑦᑐᓂᓪᓗ, ᑭᓯᐊᓂ ᑎᑎᖅᑲᐃᑦ 
ᑕᑯᑎᑦᑎᓗᐊᙱᑦᑐᑦ ᓈᒻᒪᖏᑦᑐᓪᓚᕆᐊᓗᓐᓂᑦ ᐊᑐᖅᑐᓂᑦ. ᐆᑦᑐᕋᐅᑕᐅᓪᓗᓂ ᐱᓕᕆᐊᖅ 
ᐋᖅᑭᔾᔪᑎᔅᓴᐅᓚᐅᙱᒻᒪᑦ ᐊᑲᐅᙱᓕᐅᕈᑕᐅᕙᑦᑐᓄᑦ ᐃᒥᐊᓗᒻᒨᖓᔪᓄᑦ. ᐃᒥᐊᓗᒃ ᓱᓕ 
ᐊᑲᐅᙱᓕᐅᕈᑕᐅᖏᓐᓇᕐᖓᑦ ᓄᓇᑦᑎᓐᓂ ᐊᒻᒪᓗ ᐃᑉᐱᒋᔭᐅᓪᓚᕆᖃᑦᑕᖅᑐᒧᑦ ᐱᔾᔪᑕᐅᔪᒧᑦ. ᑖᓐᓇ ᓯᕗᓪᓕᕐᐹᒥ 
ᐱᒋᐊᕈᑕᐅᒻᒪᑦ ᓈᒻᒪᑦᑐᒧᑦ ᑐᕌᕐᕕᐅᓂᐊᖅᑐᒧᑦ ᐸᓚᕐᓯᐅᒥᑎᑦᑎᓂᕐᒧᑦ ᐋᓐᓂᓇᖅᑐᒥᒃ ᐊᒻᒪᓗ ᐊᓯᔾᔩᓂᕐᒧᑦ 
ᐱᐅᓯᕆᔭᐅᕙᑦᑐᓂᑦ.   
 
ᑖᒃᑯᐊ ᐱᒻᒪᕆᐅᓗᐊᕐᓂᖏᑦ ᑎᑎᖅᑲᓂᑦ ᓄᐊᑕᐅᓯᒪᔪᓂᑦ ᐱᖓᓱᓂᑦ−ᐊᕐᕌᒍᓂᑦ ᐆᑦᑐᕋᐅᑕᐅᓚᐅᖅᑎᓪᓗᒍ ᑖᓐᓇ 
ᐱᓕᕆᐊᖅ:  

• ᓱᕐᕋᓯᒪᓗᐊᙱᑦᑐᑦ ᐊᒥᓲᓂᖏᑦ ᓈᓴᐅᑎᑎᒍᑦ ᐸᓖᓯᒃᑯᓐᓄᑦ ᐅᖄᓚᕙᑦᑐᑦ ᐅᖄᓚᔪᖅ 
ᐊᒻᒪᓗ/ᐅᕝᕙᓘᓐᓃᑦ ᐸᓯᔭᔅᓴᖅ ᐋᖓᔮᖅᑎᓪᓗᒍ.  

• ᐊᓯᔾᔨᕐᓯᒪᔪᖃᓗᐊᙱᑦᑐᖅ ᓈᓴᐅᑎᑎᒍᑦ ᐊᒥᓲᓂᖏᓐᓂᒃ ᐃᒥᐊᓗᒻᒧᑦ ᑐᐊᕕᕐᓇᖅᑐᒥᒃ 
ᐋᓐᓂᐊᕕᓕᐊᖃᑦᑕᕆᐊᖃᓲᑦ.  

• ᐊᒥᓱᕈᒃᑲᓂᕐᓯᒪᙱᑦᑐᑦ ᖃᓄᐃᓐᓂᐅᕙᑦᑐᑦ ᒪᓕᑦᑐᒋᑦ ᐃᓛᒌᑦᑎᐊᕆᐊᖃᕐᓂᕐᒧᑦ ᒪᓕᒐᑦ. 
ᑐᔅᓯᕋᐅᑎᓕᐊᖑᕙᑦᑐᑦ ᑐᐊᕕᕐᓇᖅᑐᒥᒃ ᓴᐳᑎᔭᐅᔭᕆᐊᓕᓐᓄᑦ ᖃᑦᑏᓐᓇᕈᕐᐸᓕᕐᓯᒪᔪᑦ ᑕᐃᒪᙵᑦ 
ᓯᕗᓪᓕᕐᒥ ᒪᑐᐃᔪᒻᒪᑦ ᐃᒥᐊᓗᑦᑖᕐᕕᒃ.  

• ᐅᖂᑕᖅ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᓇᔪᒐᖅ ᐋᖓᔮᖅᑐᖅᑕᖃᕆᐊᖃᖅᑎᑦᑎᕙᙱᑦᑐᑦ ᑕᐃᑲᓂ 
ᐊᒻᒪᓗ ᓱᓕ ᐃᓯᕆᐊᖃᖅᑎᑦᑎᕙᙱᑦᑐᑦ ᐊᖑᑎᓂᑦ ᐃᒥᕐᓯᒪᔪᓂᑦ. 

 
ᑖᒃᑯᐊ ᐱᒻᒪᕆᐅᓗᐊᕐᓂᖏᑦ ᖃᐅᔨᓴᕈᑕᐅᓯᒪᔪᓂᑦ ᑲᒪᒋᔭᐅᕋᑖᕐᓯᒪᔪᑦ: 

• 75 ᐳᓴᓐᑎᖏᑦ ᐃᑲᔪᕐᓰᓯᒪᔪᑦ ᒪᑐᐃᖓᐃᓐᓇᖁᓪᓗᒍ ᐃᒥᐊᓗᑦᑖᕐᕕᒃ. 
• 37 ᐳᓴᓐᑎᖏᑦ ᑕᐅᕗᖓᑐᐃᓐᓇᖅ−ᐃᒥᖃᑦᑕᖏᓐᓂᕐᓴᐅᓕᖅᑐᑦ. 
• 15 ᐳᓴᓐᑎᖏᑦ ᑕᐅᕗᖓᑐᐃᓐᓇᖅ−ᐃᒥᕋᓚᓐᓂᕐᓴᐅᕙᑦᑐᑦ. 
• 67 ᐳᓴᓐᑎᖏᑦ ᓂᐅᕕᕋᙱᓂᕐᓴᐅᕙᓕᖅᑐᑦ ᐃᒥᐊᓗᓐᓂᑦ ᓂᐅᕕᐊᔅᓴᖃᕐᐸᑦᑐᓂᑦ ᐃᔨᕋᖅᑐᖅᑐᓂᑦ. 
• 80 ᐳᓴᓐᑎᖏᑦ ᐊᑭᓖᕙᑦᑐᑦ ᑕᐃᒪᓐᓇᓴᐃᓐᓇᖅ ᐊᑭᓖᕙᑦᑐᑎᒃ ᐅᕝᕙᓘᓐᓃᑦ ᑐᖔᓂ ᐃᒥᐊᓗᒻᒧᑦ. 

ᔭᖕ ᖃᐅᔨᒪᖁᔨᔪᖅ ᐃᒥᐊᓗᑦᑖᕐᕕᒃ ᐱᓕᕆᐊᔅᓴᖃᓪᓚᕆᖃᑦᑕᖅᑐᖅ ᐊᒻᒪᓗ ᓂᐅᕐᕈᑎᖃᕐᓯᒪᔪᑦ 1.2 ᒥᓕᐊᓐᓂᑦ 
ᐊᖏᓂᓕᒻᒥᒃ ᐃᒥᐊᓗᒻᒥᒃ. ᐃᒥᐊᓗᑦᑖᕈᑏᑦ ᓲᖑᓂᕐᓴᓄᑦ ᐃᒥᐊᓗᓐᓄᑦ ᖃᑦᑏᓐᓇᕈᕐᐸᓕᕐᓯᒪᕕᐅᑎᑦᑐᑦ. 
ᑎᑭᓴᐃᖃᑦᑕᕐᓂᖅ ᐃᒥᐊᓗᓐᓂᑦ ᓲᖑᓂᕐᓴᓂᑦ ᖃᑦᑏᓐᓇᕈᕐᐸᓕᕐᓯᒪᔪᑦ 48 ᐳᓴᓐᑎᒥᒃ.   
 
ᑖᒃᑯᐊ ᐊᐱᖅᑯᑕᐅᓯᒪᔪᑦ ᑭᐅᔭᐅᓯᒪᓪᓗᑎᓪᓗ ᔭᖕᒧᑦ ᐅᕝᕙᓘᓐᓃᑦ ᕚᓪᑭᓄᒧᑦ: 

• ᐃᓄᓕᒫᑦ ᖃᓄᖅ ᑲᒪᒋᔭᖃᑦᑎᐊᕆᐊᖃᓲᖑᒻᒪᖔᖅ ᐱᓕᕆᐊᖅᑕᖃᐅᖅᑲ? 
o ᐊᔾᔨᒌᙱᑐᒡᒍᑎᓂᑦ ᐱᓕᕆᐊᖅᑕᖃᐅᖅᑐᖅ ᓄᓇᕗᒥ. ᑕᒫᓂ $1.5 ᒥᓕᐊᓐ ᐊᑭᓕᐅᑕᐅᕙᑦᑐᑦ 

ᐊᕐᕌᒍᑕᒫᑦ ᐃᒥᐊᓗᑦᑖᕐᕕᒻᒥ ᖃᑭᒍᑕᐅᕙᑦᑐᓂᑦ ᐱᓕᕆᐊᕐᓄᑦ ᓲᕐᓗ ᑲᒪᒋᔭᖃᑦᑎᐊᕐᓗᑎᒃ 
ᐊᑐᖃᑦᑕᕆᐊᖃᕐᓂᖏᓐᓂᒃ, ᖃᓄᖅ ᐃᒥᖃᑦᑕᕈᓐᓇᕐᒪᖔᑕ ᑲᒪᒋᔭᖃᑦᑎᐊᓂᐊᕐᓗᑎᒃ, ᖃᓄᖅ 
ᐃᒥᖃᑦᑕᕈᓐᓇᕐᒪᖔᑕ ᐋᓐᓂᖅᑕᐃᓕᒪᓂᕐᓴᐅᓗᑎᒃ ᐊᒻᒪᓗ ᖃᓄᖅ ᓈᒻᒪᑦᑐᓂᑦ 
ᑐᑭᑖᕈᑎᖃᖃᑦᑕᕈᓐᓇᕐᒪᖔᑕ ᐃᒥᐊᓗᒃ ᐱᔾᔪᑎᒋᓪᓗᒍ. 

o ᐱᓕᕆᐊᖅᑕᐅᖃᐅᓗᐊᖅᑐᖅ ᐋᖅᑭᓱᖅᑕᐅᓯᒪᔪᓂᑦ ᑲᒪᔾᔪᑕᐅᖃᑦᑕᓂᐊᖅᑐᓂᑦ 
ᐊᔾᔨᒌᙱᑐᒡᒍᑎᓂᑦ ᐱᔾᔪᑕᐅᕙᑦᑐᓂᑦ. 

• ᐃᓚᒋᔭᐅᓪᓗᓂ ᖃᐅᔨᓴᕐᓂᕐᒧᑦ, ᑎᑎᖅᑲᖅᑕᖃᖅᑳ ᐱᔾᔪᑎᒋᓪᓗᖏᑦ ᑭᒃᑯᑐᐃᓐᓇᐃᑦ 
ᐃᓱᒪᐅᓯᕆᕙᑦᑕᖏᓐᓂᒃ ᐃᒥᐊᓗᖃᑦᑕᓂᕐᒧᑦ ᐊᒻᒪᓗ ᐸᓚᕐᓯᓯᒪᓂᕐᒧᑦ?  

o ᐊᐱᖅᑯᑎᑕᖃᓗᐊᙱᑦᑐᖅ ᖃᐅᔨᓴᕐᓂᐅᑉ ᒥᔅᓵᓄᑦ. ᑭᒃᑯᑐᐃᓐᓇᐃᑦ ᐊᐱᕆᔭᐅᓯᒪᔪᑦ 
ᐃᒥᐊᓗᖃᑦᑕᓂᕐᒧᑦ ᐱᐅᓯᕆᓲᖏᑕ ᒥᔅᓵᓄᑦ. ᖃᐅᔨᓴᕐᓂᕐᒥ ᖃᐅᔨᒍᑕᐅᓯᒪᔪᑦ ᑕᑯᔾᔪᑕᐅᓯᒪᔪᑦ 
ᖃᑦᑏᓐᓇᕈᕐᐸᓕᕐᓯᒪᓂᖏᓐᓂᒃ ᐊᒥᓲᓂᖏᑦ ᑭᒃᑯᑐᐃᓐᓇᐃᑦ ᓂᐅᕕᕐᐸᑦᑐᑦ ᐃᒥᐊᓗᓐᓂᑦ 
ᓂᐅᕕᐊᔅᓴᖃᓲᓂᑦ ᐃᔨᕋᖅᑐᖅᑐᓂᑦ.   

o ᐱᔭᕆᐊᑐᔪᖅ ᑐᑭᓯᓇᓱᑦᑐᓂ ᑭᒃᑯᑐᐃᓐᓇᐃᑦ ᐃᓱᒪᐅᓯᖏᑦ ᐃᒥᐊᓗᒻᒧᑦ ᐊᓯᔾᔨᕐᓯᒪᒻᒪᖔᑕ 
ᐱᔾᔪᑎᒋᓪᓗᒍ ᐃᒥᐊᓗᒃ ᐊᑐᐃᓐᓇᐅᓂᖓᓄᑦ ᐊᒻᒪᓗ ᐊᔾᔨᒌᙱᓐᓂᖏᓐᓄᑦ 
ᐃᑲᔪᕐᓱᐃᒍᑕᐅᕙᑦᑐᑦ. ᑭᓯᐊᓂᓕ, ᖃᐅᔨᒪᔭᐅᕗᖅ ᖃᑦᑏᓐᓇᐅᓂᕐᓴᐃᑦ ᑕᐅᕗᖓᑐᐃᓐᓇᖅ 
ᐃᒥᖃᑦᑕᕈᓐᓃᕐᖓᑕ ᐊᒻᒪᓗ ᑲᒪᒋᔭᖃᑦᑎᐊᕋᓱᓐᓂᕐᓴᐅᓪᓗᑎᒃ ᓂᕈᐊᒐᖃᕐᐸᓕᕐᖓᑕ.  

• ᖃᓄᐃᓕᐅᕐᓂᐊᖅᑭᓯ ᑲᒪᒋᔭᖃᕐᓗᓯ ᐊᒥᓲᓂᖏᓐᓂᒃ ᑭᒃᑯᑐᐃᓐᓇᐃᑦ ᐳᓴᓐᑎᑎᒍᑦ 
ᐊᑲᐅᙱᓕᐅᕈᑎᖃᕐᐸᑦᑐᓂᑦ ᓲᖑᓂᕐᓴᓂᑦ ᐃᒥᐊᓗᖃᑦᑕᓂᕐᒥᒃ?  

o ᓄᓇᕗᒥ ᐃᒥᐊᓗᒻᒧᑦ ᒪᓕᒐᖅ ᒫᓐᓇ ᕿᒥᕐᕈᔭᐅᒻᒪᑦ ᐊᒻᒪᓗ ᖃᓄᑐᐃᓐᓇᖅ ᐅᖃᐅᓯᐅᔪᑦ 
ᐊᑐᓕᖁᔨᔾᔪᑕᐅᔪᓪᓘᓐᓃᑦ ᑐᓴᖅᑕᐅᔪᒪᑦᑎᐊᖅᑐᑦ. ᓄᓇᓕᐸᐅᔭᓕᕆᔨᒃᑯᑦ ᕿᓄᕕᐅᒍᒫᖅᑐᑦ 
ᑭᐅᖁᔭᐅᓗᑎᒃ ᐊᒻᒪᓗ ᓯᕕᑐᔪᒨᖓᓂᕐᓴᓂᑦ ᑐᑭᓯᒋᐊᕐᕕᖃᕈᒫᕐᒥᔪᑦ.  

o ᒪᐃᔭ ᕕᐅᓪ ᐅᖃᐅᔾᔨᒋᐊᖅᑐᖅ ᓄᓇᕗᑦ ᑲᑐᔾᔨᖃᑎᒌᖏᑦ ᒪᐃᔭᓄᑦ (NAM) ᑲᑎᒪᓛᕐᖓᑕ ᔫᓂ 
26, 2020ᓕᖅᑲᑦ, ᑕᐃᑲᓂ ᑲᑎᒪᒍᑎᖃᓛᖅᑐᑦ ᕿᓄᔾᔪᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᑭᓪᓕᓕᐅᖁᔨᓗᑎᒃ ᐃᒥᐊᓗᓐᓂᑦ ᑎᑭᓴᐃᔾᔪᑕᐅᔪᓐᓇᐸᑦᑐᓂᑦ ᓲᖑᔪᓂᑦ ᐃᒥᐊᓗᓐᓂᑦ.   

• ᖃᐅᔨᓴᐅᑦ ᑲᒪᒋᔭᐅᔪᕙ ᐃᖃᓗᐃᑦ ᓯᓚᑖᓂ? 
o ᖃᐅᔨᓴᐅᑦ ᑲᒪᒋᔭᐅᔪᔪᖅ ᖃᕋᓴᐅᔭᒃᑯᑦ ᐊᒻᒪᓗ ᑕᑯᔭᐅᔪᓐᓇᖅᑐᓂ ᑭᓇᑐᐃᓇᓕᒫᑦᑎᐊᕐᒧᑦ 

ᓄᓇᕗᒥ. ᖃᐅᔨᓴᐅᑦ ᐊᐅᓪᓚᖅᑎᑕᐅᔪᔪᖅ ᐃᓘᓐᓇᖏᓐᓄᑦ ᒐᕙᒪᒃᑯᓐᓂ ᑐᓴᐅᒪᑎᑦᑎᔨᓄᑦ 
ᓄᓇᓕᓕᒫᓄᑦ, ᐊᒻᒪᓗᑦᑕᐅᖅ ᑐᓴᕋᔅᓴᒥᑦ ᐊᒻᒪᓗ ᑐᓴᕋᔅᓴᓕᕆᕕᑦᑎᒍᑦ ᑎᑎᕋᕈᑕᐅᓯᒪᔪᓂᑦ. 
ᐃᖃᓗᐃᑦ ᖃᐅᔨᓴᕐᕕᐅᓗᐊᔪᔪᖅ, ᑭᓯᐊᓂ ᑭᒃᑯᓕᒫᓄᑦ ᐊᑐᐃᓐᓇᐅᔪᔪᖅ ᓄᓇᕗᒻᒥᐅᓄᑦ. 

 
4. ᑐᓂᔭᐅᔪᑦ ᐊᒻᒪᓗ ᐃᓕᓴᕐᓯᔾᔪᑏᑦ 
 
 ᐱᑕᖃᙱᑦᑐᖅ 
  
5. ᓇᓗᓇᐃᕐᓯᔾᔪᑏᑦ 
 
ᑲᑎᒪᔨ ᓇᑖᖅ ᐊᖑᓇᓱᑦᑎᓂᑦ ᖃᐅᔨᒪᖃᑦᑕᖁᔨᔪᖅ ᖄᖅᑎᑦᑎᔪᖃᖃᑦᑕᓂᐊᖅᑎᓪᓗᒍ ᑐᓚᑦᑕᕐᕕᑐᖃᕐᒥ 
ᐊᐅᓪᓚᖃᑦᑕᓂᐊᖅᑐᓂᑦ ᐊᒻᒪᓗ ᐅᑎᕐᐸᓪᓕᐊᖃᑦᑕᓂᐊᖅᑐᓂᑦ. 
 
ᑲᑎᒪᔨ ᓇᑖᖅ ᐅᖃᖅᑐᖅ ᐃᖃᓗᒐᓱᑦᑏᑦ ᐊᒻᒪᓗ ᐊᓯᖏᑦ ᓂᕐᓕᕋᓱᖃᑦᑕᕐᖓᑕ ᐃᖃᓗᐃᑦ ᑰᖓᑕ ᖃᓂᒋᔮᓂ. 
ᐃᖏᕐᕋᓪᓗᓂ ᐊᖅᑯᑎᖓᒍᑦ ᐅᐊᓐᓇᖓᒍᑦ ᐃᖃᓗᐃᑦ ᑰᖓᑕ, ᐊᒥᓱᐊᓘᒻᒪᑕ ᐃᓪᓗᕋᓛᑦ ᐊᒻᒪᓗ ᑕᒪᒃᑯᐊ 

ᐅᖃᐅᔾᔨᓯᒪᒐᑎᒃ ᓄᓇᓕᐸᐅᔭᓕᕆᔨᒃᑯᓐᓂᑦ ᓴᓇᔭᐅᖃᑦᑕᕐᓂᖏᓐᓂᒃ. ᑲᑎᒪᔨ ᓇᑖᖅ ᐅᖃᐅᔾᔨᒋᐊᖅᑐᖅ ᑕᒪᓐᓇ 
ᐱᔾᔪᑎᒋᓛᕐᖓᒍ ᓯᕗᓂᔅᓴᑎᓐᓂ ᑲᑎᒪᓂᕐᒥ. 
 
ᒪᐃᔭ ᕕᐅᓪ ᐅᖃᖅᑐᖅ ᑖᓐᓇ ᐱᔾᔪᑕᐅᔪᖅ ᑭᖑᓪᓕᕐᒥ ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᑲᑎᒪᔨᕋᓛᕐᓂᑦ 
ᑲᑎᒪᔨᓂᑦ ᑲᑎᒪᔾᔪᑕᐅᒍᒫᕐᖓᑦ. 
 
ᒪᐃᔭ ᕕᐅᓪ ᐅᖃᖅᑐᖅ ᔪᓚᐃ 14ᒥ ᑲᑎᒪᔩᑦ ᑲᑎᒪᓛᕐᖓᑕ ᑲᑎᒪᔩᑦ ᑲᑎᒪᕕᐊᓂ ᐅᖓᓯᒌᔾᔪᒥᒋᐊᖃᕐᓂᖏᓐᓂᒃ 
ᐊᑐᓛᖅᑐᑦ. ᐃᓄᓕᒫᑦ ᐃᓯᕆᐊᖃᖅᑎᑕᐅᔾᔮᓛᙱᑦᑐᑦ ᑲᑎᒪᔩᑦ ᑲᑎᒪᕕᐊᓄᑦ ᑕᕝᕙᓂ ᑭᓯᐊᓂ ᑎᓕᐅᖅᑕᐅᕗᑦ 
ᓈᓚᖁᔭᐅᓪᓗᑎᒃ ᑲᑎᒪᓂᕐᒥᑦ ᑕᑯᔅᓴᐅᑦᑕᐅᑎᒋᑎᓪᓗᒋᑦ ᖃᕋᓴᐅᔭᒃᑯᑦ. 
 
ᒪᐃᔭᐅᑉ ᑐᖏᓕᐊ ᕗᕉᔅᑕ ᐃᓕᓴᕐᓯᔪᖅ ᐃᓕᓐᓂᐊᖅᑎᓕᒫᓂᑦ ᐱᔭᕇᕐᓂᖃᕐᓂᐊᖅᑐᓂᑦ ᑕᒫᓂ ᐱᓇᓱᐊᕈᓯᕐᒥ 
ᐃᓘᓐᓇᖏᓐᓂᑦ ᖁᕝᕙᓯᓐᓂᐅᔪᓂᑦ. 
 
6. ᓅᑕᐅᓯᒪᔪᑦ ᑲᑎᒪᔾᔪᑕᐅᔭᕆᐊᓖᑦ ᐊᒻᒪᓗ ᓴᖅᑭᖅᑕᐅᓯᒪᔪᑦ ᑲᑎᒪᔾᔪᑎᔅᓴᐃᑦ 
  
 ᐱᑕᖃᙱᑦᑐᖅ 
 
7. ᒪᓕᒐᕋᓛᑦ 
 

ᐃ) ᓯᕗᓪᓕᕐᒥ ᐅᖃᓕᒫᖅᑕᐅᓂᖓ(ᖏᑦ) ᒪᓕᒐᕋᓛᖅ(ᓛᑦ) 
 

ᐱᑕᖃᙱᑦᑐᖅ 
 

ᐱ) ᑐᖏᓕᐊᓂ ᐅᖃᓕᒫᖅᑕᐅᓂᖓ(ᖏᑦ) ᒪᓕᒐᕋᓛᖅ(ᓛᑦ)  
 

i) ᒪᓕᒐᕋᓛᑦ 892 ᐋᖅᑭᒋᐊᖅᑕᐅᓂᖏᑦ ᐸᕐᓇᐅᑏᑦ ᒪᓕᒐᕋᓛᑦ 703 
 
ᐱᖁᔨᕗᖔᕈᑦ #20-178 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᕙ                                  
ᐊᐃᑉᐲᔪᖅ:  ᑲᑎᒪᔨ ᕙᓚᐅᕋᑎ                                   
 
ᑲᑎᒪᔩᑦ ᓈᒻᒪᓴᖅᑐᑦ ᑐᖏᓕᐊᓂ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᕋᓛᑦ 892 ᐋᖅᑭᖏᐊᖅᑕᖏᓂᖏᓐᓂ 
ᐸᕐᓇᐅᑎᓄᑦ ᒪᓕᒐᕋᓛᑦ 703.   

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 

ᑎ) ᐱᖓᔪᐊᓂ ᑭᖑᓪᓕᕐᐹᒥᓗ ᐅᖃᓕᒫᖅᑕᐅᓂᖓ(ᖏᑦ) ᒪᓕᒐᕋᓛᖅ(ᓛᑦ) 
   

ᐱᑕᖃᙱᑦᑐᖅ   
 
8. ᑲᑎᒪᔾᔪᑕᐅᓯᒪᔪᑦ 
 
 ᐱᑕᖃᙱᑦᑐᖅ 
 
9. ᓄᑖᑦ ᑲᑎᒪᐅᑎᔅᓴᐃᑦ 
  

ᐃ) ᑐᑭᑖᕈᑕᐅᖁᔭᖅ − ᐃᓕᓯᓂᖅ ᖃᑦᑎᑐᐃᓐᓇᕐᓄᑦ−ᐊᕐᕌᒍᓄᑦ ᓄᓇᓕᓐᓂᑦ ᒪᑭᒪᓂᕐᒧᑦ ᑮᓇᐅᔭᑦ 
2020ᒥ 2022ᒧᑦ   

ᐊᐃᒥ ᐊᓪᒍᔅᒪ, ᑎᑎᖅᑭᕆᓂᕐᒧᑦ ᐃᓱᒪᑕᖅ, ᐅᓂᒃᑳᖅᑐᖅ ᐃᖅᑲᓇᐃᔭᖅᑎᓄᑦ ᐊᑐᓕᖁᔨᔾᔪᑕᐅᓯᒪᔪᓂᑦ ᐃᓕᓯᓂᕐᒧᑦ 
ᓄᓇᓕᓐᓄᑦ ᒪᑭᒪᓂᕐᒧᑦ ᑮᓇᐅᔭᓂᑦ ᐊᕐᕌᒍᓄᑦ 2020ᒥ 2022ᒧᑦ. 
 
ᐱᓕᕆᐊᔅᓴᑦ ᒪᕐᕉᓐᓄᒃ−ᐊᕐᕌᒎᓐᓂᒃ ᐃᑲᔫᑎᖃᕐᓂᕐᒧᑦ ᐊᖏᖃᑎᒌᒍᑎᖃᕐᓂᐊᖅᑐᑎᒃ ᑮᓇᐅᔭᐃᑦ 
ᐊᒡᒍᖅᑕᐅᓯᒪᖃᑦᑕᓂᐊᖅᑐᑎᒃ ᑕᐃᒪᐃᓪᓗᐊᑐᒡᒍᑎᐅᓗᒋᑦ ᒪᕐᕉᓐᓂᒃ ᐊᕐᕌᒎᓐᓂᒃ ᐃᒪᐃᓕᖓᓗᑎᒃ: 

• ᐅᖂᑕᖅ ᑲᑐᔾᔨᖃᑎᒌᑦ - $382,442.80  
• ᓄᓇᓕᐸᐅᔭᓕᕆᔩᑦ ᐃᖃᓗᓐᓂ ᐱᙳᐊᖅᑐᓕᕆᔩᑦ - $115,459.06  
• ᓇᓄᖅ ᐃᓕᓴᕕᒻᒥ ᐅᓪᓛᕈᕐᒥᑕᖅᑎᑦᑎᖃᑦᑕᓂᕐᒧᑦ ᐱᓕᕆᐊᖅ - $18,000.00 
• ᑎᓴᒪᐅᔪᙱᒐᖅᑐᑦ ᐸᐃᕆᕖᑦ - $5,000.00 ᐊᑐᓂᑦ 

 
ᐱᓕᕆᐊᖅ ᐊᑕᐅᓯᕐᒥᒃ−ᐊᕐᕌᒍᒥ ᐃᑲᔫᑎᖃᕐᓂᕐᒧᑦ ᐊᖏᖃᑎᒌᒍᑎᖃᕐᓗᑎᒃ ᐃᒪᐃᓕᖓᓗᑎᒃ: 

• ᓯᕙᑖᕐᕕᒻᒥ ᐅᖃᓕᒫᖃᑦᑕᓂᕐᒧᑦ ᐱᓕᕆᐊᖅ - $5,435.00 
 
ᐱᖁᔨᕗᖔᕈᑦ #20-179 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᕙ                                    
ᐊᐃᑉᐲᔪᖅ:  ᑲᑎᒪᔨ ᓯᐊᐸᑦ                            
 
ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐊᑐᓕᖁᔨᔾᔪᑕᐅᔪᒥᒃ ᐃᓕᓯᓂᕐᒧᑦ ᓄᓇᓕᓐᓄᑦ ᒪᑭᒪᓂᕐᒧᑦ ᑮᓇᐅᔭᓂᑦ ᐊᕐᕌᒍᓄᑦ 2020ᒥ 
2022ᒧᑦ ᑕᐃᒫᒃ ᑎᑎᕋᕐᓯᒪᓂᖏᑦ ᒪᓕᑦᑐᒋᑦ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
ᐊᐱᕆᔪᖃᖅᑐᖅ ᖃᓄᖅ ᑐᓂᔭᐅᓂᐊᖅᑐᑦ ᑐᑭᓯᔭᐅᖃᑦᑕᕐᒪᖔᑕ ᐃᓕᓯᓂᐊᓕᕋᐃᒻᒪᑕ ᓄᓇᓕᓐᓄᑦ ᒪᑭᑕᔾᔪᑎᔅᓴᓂᑦ 
ᑮᓇᐅᔭᓂᑦ, ᐊᒻᒪᓗ ᓱᒻᒪᑦ ᑐᙵᓱᕝᕕᖓᑦ ᑐᓂᓯᔭᐅᓐᓂᖏᒻᒪᖔᖅ ᑮᓇᐅᔭᓂᑦ ᑖᒃᑯᐊ ᑎᒥᐅᔪᑦ ᐊᒥᓱᕐᔪᐊᕌᓗᓐᓂᑦ 
ᑲᒪᖃᑦᑕᕐᖓᑕ ᓄᓇᓕᓐᓅᖓᔪᓂᑦ. 
 
ᐃᓪᒍᔅᒪ ᐅᖃᖅᑐᖅ ᖁᓕᑦ ᑲᑐᔾᔨᖃᑎᒌᒡᒍᑎᐅᔪᑦ ᑐᔅᓯᕋᕐᓯᒪᔪᒻᒪᑕ ᑮᓇᐅᔭᓂᑦ ᐊᒻᒪᓗ ᖃᐅᔨᓴᖅᑕᐅᔪᒻᒪᑕ 
ᖃᐅᔨᓴᖅᑎᓄᑦ ᑲᑎᒪᔨᕋᓛᕐᓄᑦ. ᐃᓪᒍᔅᒪ ᐅᖃᐅᔾᔨᒋᐊᖅᑐᖅ ᑐᙵᓱᕝᕕᖓᑦ ᑐᔅᓯᕋᕐᓯᒪᔪᙱᒻᒪᑦ ᑮᓇᐅᔭᓂᑦ, 
ᐊᑐᖃᑦᑕᕈᓐᓇᕐᓂᖏᓐᓄᑦ ᓇᑭᑐᐃᓐᓇᖅ ᐊᓯᖏᓐᓂᒃ ᑮᓇᐅᔭᖃᖅᑎᑦᑎᕙᑦᑐᓂᑦ ᑕᒫᓂ ᐊᕐᕌᒍᒥ.   
 

ᐱ) ᑐᑭᑖᖁᔨᔾᔪᑎᖃᕐᓂᖅ − ᐊᐅᓚᑦᑎᕕᒻᒧᑦ ᐃᓚᓕᐅᔾᔭᐅᓯᒪᔪᑦ ᐋᖅᑭᓯᒪᓂᐅᒃᑲᓂᕐᓂᐊᖅᑐᓂᑦ  
 
ᐊᐃᒥ ᐊᓪᒍᔅᒪ, ᐃᓱᒪᑕᖅ ᑎᑎᖅᑭᕆᓂᕐᒧᑦ, ᐅᖃᐅᔾᔨᒋᐊᖅᑐᖅ ᐊᐅᓚᑦᑎᕕᒃ ᐃᓚᒃᑲᓐᓂᕆᐊᖃᕐᖓᑦ 
ᐋᖅᑭᓯᒪᓂᕆᓂᐊᖅᑕᖏᓐᓂᒃ.   
 
ᐃᓪᒍᔅᒪ ᐅᖃᖅᑐᖅ ᐊᕐᕌᓂ, ᖃᐅᔨᒪᔨᑕᖅ ᐃᓚᒋᔭᐅᓚᐅᕐᓯᒪᒻᒪᑦ ᐱᔭᕇᕐᓯᓇᓱᑦᑐᑎᒃ ᓴᓇᓯᒪᓂᕆᓂᐊᖅᑕᖓᓂᒃ 
ᐊᐅᓚᑦᑎᕕᐅᑉ ᐃᓂᖃᕋᔭᖅᑐᖅ ᖃᓂᒋᔭᖓᓂ ᓄᓇᓕᐸᐅᔭᓕᕆᔨᒃᑯᑦ ᓄᓇᓯᐅᓯᕆᕕᖓᑕ. ᐊᐅᓚᑦᑎᕕᒃ 
ᐃᓂᒋᔭᐅᒐᔭᖅᑐᖅ ᐊᐅᓚᑦᑎᕕᒻᒥ ᐃᖅᑲᓇᐃᔭᖅᑎᓄᑦ ᐊᒻᒪᓗ ᓱᓇᒃᑯᑖᓕᒫᖏᓐᓄᑦ. ᒫᓐᓇ, ᓱᓇᒃᑯᑖᖏᓐᓄᑦ 
ᓯᕐᓗᐊᖅ ᐃᓂᖃᖃᑦᑕᕐᖓᑕ ᓇᒥᑐᐃᓐᓇᖅ ᐱᔭᕆᐊᑐᕙᒻᒪᑦ ᑲᒪᒋᓇᓱᑦᑐᒋᑦ. ᐊᒥᓱᑦ ᐊᑑᑎᒋᓂᐊᖅᑕᖏᑦ 
ᐋᖅᑭᙳᓱᒻᒪᑕ ᐊᒻᒪᓗ ᐊᒥᓱᕈᖅᑎᑦᑎᒋᐊᒃᑲᓂᕐᓂᐊᖅᑐᓂ ᐱᔨᑦᑎᕋᐅᑎᒋᕙᑦᑕᖏᓐᓂᒃ ᓄᓇᓕᓐᓄᑦ. 
 
ᐋᖅᑭᓯᒪᓂᕆᓚᐅᖅᑕᖓ ᐃᓚᖃᖃᑦᑕᓚᐅᕐᖓᑦ ᓴᓇᔪᓕᕆᓂᕐᒧᑦ ᐊᓪᓚᕕᒻᒥᑦ, ᑭᓯᐊᓂ ᐃᓱᒪᔅᓴᕐᓯᐅᕈᑎᒋᓚᐅᖅᑐᒋᑦ 
ᐃᓘᓐᓇᑎᒃ ᓄᓇᓕᓕᕆᔨᒃᑯᑦ ᐊᑐᕆᐊᖃᕐᐸᑦᑕᖏᑦ, ᐊᒻᒪᓗ ᑐᑭᓯᒋᐊᕐᕕᖃᓚᐅᖅᑐᑎᒃ ᑲᑎᒪᔨᓂᑦ ᐊᕐᕌᓂ, 
ᑐᑭᑖᕈᑕᐅᓕᔪᒻᒪᑦ ᐋᖅᑭᓯᒪᓂᕆᓂᐊᖅᑕᖓ ᐊᖏᓪᓕᒋᐊᕆᐊᖃᕐᖓᑦ ᐃᓚᓕᐅᔾᔨᓯᒪᓗᓂ ᐊᓯᖏᓐᓂᒃ ᐊᓪᓚᕕᓐᓂᑦ 
ᐃᓪᓗᕐᔪᐊᕐᒥ.  
 
ᐃᓚᓕᐅᑎᓂᐊᖅᑐᑦ ᓴᓇᓯᒪᓂᕆᓂᐊᖅᑕᖓᓂ ᐅᑯᐊ: 

• ᓴᓇᔭᐅᒋᐊᕐᓗᓂ ᒫᓐᓇ ᓴᓇᔪᓕᕆᔨᒃᑯᑦ ᓄᓇᓯᐅᓯᕆᕕᖓᑦ 
• ᐃᓚᔭᐅᓗᓂ ᑕᓪᓕᒪᒋᓂᐊᖅᑕᖓᓐᓂᒃ ᓄᓇᓯᐅᓯᕆᕕᔅᓴᒥᒃ ᐃᓪᓗᕐᔪᐊᖅ 
• ᓄᑖᕐᒥᒃ ᖁᓛᓂ ᖄᖅᑎᓕᐅᕐᓗᑎᒃ ᐊᓪᓚᕝᕕᖃᕐᕕᔅᓴᒥᒃ  

 
ᐃᓪᒍᔅᒪ ᖃᐅᔨᒪᖁᔨᔪᖅ ᐃᖅᑲᓇᐃᔭᖅᑏᑦ ᖃᐅᔨᒪᑦᑎᐊᕈᒪᒻᒪᑕ ᐱᓕᕆᐊᔅᓴᖅ “ᐊᑐᐃᓐᓇᐅᑦᑎᐊᕋᓗᐊᕐᒪᖔᖅ” 
ᐱᒋᐊᕈᑎᔅᓴᓂᑦ ᑮᓇᐅᔭᓂᑦ ᐊᑐᐃᓐᓇᖅᑕᖃᓕᖅᑲᑦ ᐱᓕᕆᐊᔅᓴᒧᑦ ᑐᕌᖓᔪᓂᑦ ᐱᒋᐊᑐᐃᓐᓇᕆᐊᖃᕋᔭᕐᒪᖔᑕ 
ᑕᕝᕙᓴᐃᓐᓇᖅ. 
 
ᐃᓪᒍᔅᒪ ᐅᖃᖅᑐᖅ ᑮᓇᐅᔭᐃᑦ ᐃᓕᔭᐅᓯᒪᒻᒪᑕ ᐊᑭᑐᔫᑎᓄᑦ ᑮᓇᐅᔭᖅᑑᑎᔅᓴᓄᑦ ᐊᒻᒪᓗ ᐃᖅᑲᓇᐃᔭᖅᑏᑦ 
ᐊᖏᖅᑕᐅᔪᓐᓇᕐᒪᖔᕐᒥᒃ ᑐᔅᓯᕋᐅᑎᖃᕐᖓᑕ ᑲᔪᓯᒋᐊᕐᓂᐊᕐᖓᑕ ᓴᓇᓯᒪᓂᕆᓂᐊᖅᑕᖓᓂᒃ ᐃᖅᑲᓇᐃᔮᖃᕐᓂᕐᒥᒃ 
ᐃᓚᓕᐅᔾᔭᐅᓂᐊᖅᑐᒥᒃ ᓴᓇᓯᒪᓂᕆᓂᐊᖅᑕᖓᓄᑦ. 
  
ᐱᖁᔨᕗᖔᕈᑦ #20-180 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐸᑦ                                   
ᐊᐃᑉᐲᔪᖅ:  ᒪᐃᔭᐅᑉ ᑐᖏᓕᐊ ᕗᕉᔅᑕ                                   
 
ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐃᖅᑲᓇᐃᔭᖅᑏᑦ ᐊᑐᓕᖁᔨᔾᔪᑎᖏᓐᓂᒃ ᐃᓚᓕᐅᔾᔭᐅᓂᐊᖅᑐᓂᑦ 
ᓴᓇᓯᒪᓂᕆᓂᐊᖅᑕᖓᓄᑦ ᐊᒻᒪᓗ ᑮᓇᐅᔭᓂᑦ ᐊᒥᓲᓂᓕᓐᓂᑦ $120,000 ᐊᐅᓚᑦᑎᕕᒻᒧᑦ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 

ᑎ) ᑐᑭᑖᖁᔨᔾᔪᑕᐅᔪᖅ − ᑐᔅᓯᕋᐅᑦ ᑮᓇᐅᔭᓂᑦ − ᐊᕐᓇᐃᑦᑐᖅ ᐊᓐᓂᑭᑦᑐᕐᕕᒻᒧᑦ 
ᓂᓪᓕᓇᖅᑐᖃᐅᑎᖓᓄᑦ ᓂᓪᓚᖅᑎᕈᑦ ᐊᓯᔾᔨᖅᑕᐅᔭᕆᐊᖃᕐᖓᑦ  

 
ᐊᐃᒥ ᐊᓪᒍᔅᒪ, ᐃᓱᒪᑕᖅ ᑎᑎᖅᑭᕆᓂᕐᒧᑦ, ᐅᖃᐅᔾᔨᒋᐊᖅᑐᖅ ᐱᙳᐊᖅᑐᓕᕆᔨᒃᑯᑦ ᐊᓪᓚᕝᕕᖓᑦ ᑲᑎᒪᔨᓄᑦ 
ᐃᑲᔪᕐᓯᖅᑕᐅᒍᒪᒻᒪᑕ ᑮᓇᐅᔭᓂᑦ ᑐᔅᓯᕋᐅᒻᒧᑦ ᐱᙳᐊᖅᑐᓕᕆᔨᒃᑯᓐᓄᑦ ᓄᓇᕗᒥ ᐃᓪᓗᕐᔪᐊᖁᑎᖓ 
ᓴᓇᔭᐅᒋᐊᕆᐊᖃᕐᖓᑦ ᐊᕐᓇᐃᑦᑐᖅ ᐊᓐᓂᑭᑦᑐᕐᕕᒃ.   
 
ᐃᓪᒍᔅᒪ ᐅᖃᖅᑐᖅ ᒫᓐᓇ ᐊᓐᓂᑭᑦᑐᕐᕕᐅᑉ ᓂᓪᓚᖅᑎᕈᑎᖓᑕ ᐊᔾᔨᖏᓐᓂᒃ ᓴᓇᔪᖃᖃᑦᑕᕈᓐᓃᕐᖓᑦ, ᑕᐃᒫᒃ 
ᐊᓯᐊᓂᒃ ᓄᑖᕐᒥᑦ ᐋᖅᑭᔅᓯᔭᕆᐊᖃᓛᕐᖓᑕ ᓂᓪᓚᖅᑎᕈᑎᖓᓄᑦ.   
 
ᐱᖁᔨᕗᖔᕈᑦ #20-181 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᐊᕙ                                    
ᐊᐃᑉᐲᔪᖅ:  ᑲᑎᒪᔨ ᕙᓚᐅᕋᑎ                                   
 
ᑲᑎᒪᔩᑦ ᐃᑲᔫᕐᓰᖁᓪᓗᒋᑦ ᐱᙳᐊᖅᑐᓕᕆᔨᒃᑯᑦ ᑐᔅᓯᕋᐅᑎᖓᓐᓂᒃ ᐱᙳᐊᖅᑐᓕᕆᔨᒃᑯᓐᓄᑦ ᓄᓇᕗᒥ 
ᐃᓪᓗᕐᔪᐊᖁᑎᖓᓂ ᓴᓇᒋᐊᕆᐊᖃᕐᓂᖏᓐᓄᑦ ᐊᕐᓇᐃᑦᑐᖅ ᐊᓐᓂᑭᑦᑐᕐᕕᒻᒥ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 



ᑲᑎᒪᔩᑦ ᑲᑎᒪᓂᖓᑦ #18  
ᔫᓂ 23, 2020 

8 ᒪᑉᐱᒐᕐᓂᑦ 12ᓂᑦ 

 
ᑭ) ᑐᑭᑖᖁᔨᔾᔪᑕᐅᔪᖅ − ᐃᓕᓯᓂᐊᕐᖓᑕ ᐳᕝᕕᕆᓂᕐᒧᑦ ᖃᓂᒪᓇᖅᑐᖅ ᐱᔾᔪᑎᒋᓪᓗᒋᑦ 

ᐃᑲᔫᑎᔅᓴᓂᑦ ᑮᓇᐅᔭᓂᑦ ᐃᓱᒫᓗᓇᖅᑐᒦᓐᓂᕐᓴᓄᑦ ᓄᓇᓕᓐᓄᑦ  
 
ᐊᐃᒥ ᐃᓪᒍᔅᒪ, ᐃᓱᒪᑕᖅ ᑎᑎᖅᑭᕆᓂᕐᒧᑦ, ᐅᖃᐅᔾᔨᒋᐊᖅᑐᖅ ᓄᓇᓕᓕᕆᔩᑦ ᑐᓂᔭᐅᓯᒪᒻᒪᑕ ᐊᐃᑦᑑᓯᐊᓂᑦ 
ᑲᓇᑕᒥᐅᓄᑦ ᐋᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᒫᓐᓇ ᑐᓂᓯᐅᖅᑲᖅᑕᐅᔪᓂᑦ ᐊᖅᑯᑎᒋᓪᓗᒋᑦ ᑐᙵᕕᖓᑦ 
ᑲᓇᑕᒥᐅᓄᑦ ᓄᓇᓕᓕᕆᓕᔨᓄᑦ (FCM). ᑮᓇᐅᔭᐃᑦ ᑐᓂᐅᖅᑲᖅᑕᐅᔭᕆᐊᖃᕐᖓᑕ ᓄᓇᓕᓐᓂᑦ ᑎᒥᐅᔪᓄᑦ ᑖᒃᑯᐊ 
ᐱᔾᔪᑎᓖᑦ ᖃᓂᒪᓇᖅᑐᖅᑕᖃᕐᓂᖓᓂᒃ ᐃᑲᔪᕋᓱᐊᖅᑐᑎᒃ. ᐃᖅᑲᓇᐃᔭᖅᑏᑦ ᐊᑐᓕᖁᔨᔾᔪᑎᖃᕐᖓᑕ ᐊᐃᑦᑑᓯᐊᓂᑦ 
$61,500 ᐃᓕᔭᐅᖁᓪᓗᒋᑦ ᐅᖂᑕᖅ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᓇᔪᒐᐅᕙᑦᑐᒧᑦ ᓴᓗᒻᒪᕐᓴᐃᑎᑖᕈᑎᔅᓴᐅᓗᑎᒃ, 
ᐊᐃᑦᑐᖅᑕᐅᔾᔭᐃᒃᑯᑎᓂᑦ ᐊᒻᒪᓗ ᐊᑦᑕᕐᓇᐃᕐᓯᒪᔾᔪᑎᔅᓴᓂᑦ ᒫᓐᓇ ᓇᔪᒐᐅᕙᑦᑐᒧᑦ, ᐊᒻᒪᓗᑦᑕᐅᖅ ᓄᑖᕐᒧᑦ 
ᐊᖏᕐᕋᖃᙱᑦᑐᓄᑦ ᓇᔪᒐᔅᓴᒧᑦ ᑖᒃᑯᐊ ᑎᒥᐅᔪᑦ ᐊᐅᓪᓛᕐᕕᒋᓛᖅᑕᖓᓄᑦ ᑕᒫᓂ ᐊᕐᕌᒍᒥ ᐅᐊᑦᑎᐊᕈᒃᑲᓐᓂᖅ, 
 
ᐱᖁᔨᕗᖔᕈᑦ #20-182 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᖏᓕᐊᓂ ᕗᕉᔅᑕ                                    
ᐊᐃᑉᐲᔪᖅ:  ᑲᑎᒪᔨ ᓘᑲᓯ                                   
 
ᑲᑎᒪᔩᑦ ᓈᒻᒪᔅ�ᓴᖁᓪᓗᒋᑦ ᐃᖅᑲᓇᐃᔭᖅᑏᑦ ᐊᑐᓕᖁᔨᔾᔪᑎᖓᓐᓂᒃ ᑕᐃᒫᒃ ᐅᓂᒃᑳᖑᕋᑖᕐᖓᑦ ᐃᓕᓯᖁᔨᓪᓗᑎᒃ 
ᐊᐃᑦᑑᓯᐊᔅᓴᓂᑦ ᐊᒥᓲᓂᓕᓐᓂᑦ $61,500ᓂᑦ ᐅᖂᑕᖅ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᓇᔪᒐᕐᒧᑦ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
ᑲᑎᒪᔨ ᕙᓚᐅᕋᑎ ᐃᓱᒪᔪᖅ ᕿᒫᕕᒃ ᐊᕐᓇᓄᑦ ᑐᓂᓯᔭᐅᒋᐊᖃᖅᑐᒋᓪᓗᒍᑦᑕᐅᖅ ᐃᓚᖏᓐᓂᒃ 
ᐊᐃᑦᑑᓯᐊᖑᓯᒪᔪᓂᑦ.. 
 
ᐃᓪᒍᔅᒪ ᖃᐅᔨᒪᖁᔨᔪᖅ ᐅᖂᑕᖅ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᓇᔪᒐᖅ ᐊᑐᓕᖁᔨᔾᔪᑕᐅᒻᒪᑦ ᑐᓂᓯᔭᐅᖁᓪᓗᒍ 
ᐱᔾᔪᑎᒋᓪᓗᒋᑦ ᐊᒥᓲᓂᖏᑦ ᑕᐃᑲᓃᑉᐸᑦᑐᑦ ᐃᑲᔪᖅᑕᐅᔭᕆᐊᖃᕐᐸᑦᑐᑦ. ᕿᒫᕕᒃ ᐊᕐᓇᓄᑦ ᐊᑐᕐᓯᒪᙱᒻᒪᑕ 
ᐃᓘᓐᓇᖏᓐᓂᒃ ᑮᓇᐅᔭᓂᑦ ᓄᓇᓕᐸᐅᔭᓕᕆᔨᒃᑯᓐᓄᑦ ᑐᓂᔭᐅᓯᒪᔪᓂᑦ ᑕᐃᒃᑯᓄᖓ, ᑕᐃᒫᒃ ᐅᔾᔨᕐᓇᖅᑯᖅ 
ᑕᐃᒫᑎᒋ ᐃᑲᔪᖅᑕᐅᔾᔪᑎᔅᓴᓂᑦ ᐱᑦᑕᐅᑎᒋᒋᐊᑐᙱᓐᓂᖏᓐᓂᒃ.   
 
ᑲᑎᒪᔨ ᕙᓚᐅᕋᑎ ᐃᓱᒪᔪᖅ ᑐᓂᔭᐅᓯᒪᔪᑦ ᐊᔾᔨᒌᑦᑐᒥᒃ ᐊᒡᒍᖅᑕᐅᒋᐊᖃᖅᑐᒋᓪᓗᒋᑦ ᐊᖑᑎᓂᑦ, ᐊᕐᓇᓂᑦ 
ᓱᕈᓯᕐᓂᓪᓗ. 
 
ᑲᑎᒪᔨ ᓯᐊᐸᑦ ᑐᑭᓯᔪᖅ ᐃᑲᔪᕐᓯᕆᐊᕈᑕᐅᔪᒥᒃ ᑲᑐᑎᖁᓪᓗᒋᑦ ᐊᐃᑦᑑᓯᐊᖑᓯᒪᔪᓂᑦ. ᐅᖃᖅᑐᖅ ᒫᓐᓇ 
ᓇᔪᖅᑕᐅᕙᑦᑐᑦ ᐊᒻᒪᓗ ᑮᓇᐅᔭᑎᒍᑦ ᖃᓄᐃᓕᖓᓂᖏᑦ ᒪᕐᕉᓐᓂᒃ ᑖᒃᑯᓂᖓ ᑎᒥᐅᔫᓐᓂᒃ ᐊᔾᔨᒌᙱᓪᓚᕆᒻᒪᑎᒃ. 
ᕿᒫᕕᒃ ᐊᕐᓇᓄᑦ ᐊᑐᕐᓯᒪᙱᒻᒪᑕ ᐃᓘᓐᓇᖏᓐᓂᒃ ᑮᓇᐅᔭᓂᑦ ᐊᕐᕌᒎᓐᓂᒃ ᒪᕐᕉᓐᓂᒃ, ᑖᓐᓇ ᐱᔾᔪᑎᖃᖅᑐᓴᐅᓪᓗᓂ 
ᒫᓐᓇ ᐊᐃᑦᑑᓯᐊᒥᓂᕐᓂᑦ ᐱᑦᑕᐅᑎᒋᒋᐊᑐᙱᓐᓂᖏᓐᓂᒃ. ᐅᖂᑕᖅ ᑲᑐᔾᔨᖃᑎᒌᑦ ᐃᑲᔪᖅᑕᐅᔭᕆᐊᖃᕐᖓᑕ 
ᐊᐃᑦᑑᓯᐊᓂᑦ ᐃᑲᔪᖅᑕᐅᖁᓪᓗᒍ ᐊᖑᑎᓄᑦ ᐊᖏᕐᕋᖃᙱᑦᑐᓄᑦ ᓇᔪᒐᐅᕙᑦᑐᖅ.   
 
ᒪᐃᔭᐅᑉ ᑐᖏᓕᐊ ᕗᕉᔅᑕ ᖃᐅᔨᒪᖁᔨᔪᖅ ᓄᓇᓕᓐᓄᑦ ᖃᓄᖅᑑᕈᑎᖃᕐᓂᕐᒧᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᖃᑦᑕᕐᖓᑕ 
ᓄᓇᓕᓐᓄᑦ ᑲᑐᔾᔨᖃᑎᒌᖑᔪᓂᑦ ᐃᓘᓐᓇᖏᓐᓂᒃ ᐊᑐᐃᓐᓇᐅᓕᕈᓐᓇᖅᑐᓂᑦ ᑮᓇᐅᔭᐃᑦ ᒥᔅᓵᓄᑦ. 
 
ᑲᑎᒪᔨ ᕙᓚᐅᕋᑎ ᖁᔭᓐᓇᒦᖅᑐᖅ ᑲᑎᒪᔨᐅᖃᑎᖏᓐᓂᒃ ᑖᒃᑯᓄᖓ ᑐᑭᓯᑎᑦᑎᒋᐊᕈᑕᐅᔪᓄᑦ. ᐅᖃᖅᑐᖅ 
ᑐᑭᓯᐅᒪᔾᔪᑎᔅᓴᑲᓐᓂᕐᓂᒃ ᐱᖃᓯᐅᔾᔨᖃᑦᑕᕆᐊᖃᕐᓂᖏᓐᓂᒃ ᑐᑭᑖᕈᑎᖃᖁᔨᓕᕋᐃᑉᐸᑕ ᑕᐃᒫᒃ 
ᐊᐱᕐᓱᖃᑦᑕᓂᐊᙱᒻᒪᑕ ᐊᐱᖅᑯᑎᐅᔭᕆᐊᑐᓐᓂᖏᑐᓄᑦ ᑲᑎᒪᔨᓂᑦ ᐃᓚᒋᔭᐅᙱᑦᑐᓂᑦ ᓄᓇᓕᓐᓄᑦ 
ᑲᑐᔾᔨᖃᑎᒌᖑᕙᑦᑐᓄᑦ ᐊᒻᒪᓗ ᖃᐅᔨᒪᙱᑦᑐᓂᑦ ᖃᓄᖅ ᐃᑲᔪᖅᑕᐅᔭᕆᐊᖃᕐᒪᖔᑕ ᑎᒥᐅᔪᑦ. 
 

ᒋ) ᓄᓇᓕᓐᓄᑦ ᒪᓕᒐᕋᓛᓕᕆᔨᓂᑦ ᑕᖅᑭᑕᒫᑦ ᐅᓂᒃᑳᑦ − ᒪᐃ 1 – 31, 2020 

ᕌᑦ ᒪᒡᕗᑦ, ᓄᓇᓕᓐᓄᑦ ᒪᓕᒐᕋᓛᓕᕆᔨᓂᑦ ᐃᓱᒪᑕᖅ, ᐅᖃᓕᒫᖅᑐᖅ ᓄᓇᓕᓐᓄᑦ ᒪᓕᒐᕋᓛᓕᕆᔨᓂᑦ ᑕᖅᑭᑕᒫᑦ 
ᐅᓂᒃᑳᓕᐊᖑᕙᑦᑐᓂᑦ ᒪᐃ 1ᒥ - 31ᒧᑦ, 2020. ᒪᒡᕗᑦ ᖃᐅᔨᒪᖁᔨᔪᖅ 78ᓂᑦ ᒪᓕᙱᑦᑐᒥᓂᕐᓄᑦ 
ᐊᑭᓖᖁᔨᔾᔪᑎᓂᑦ ᑐᓂᓯᓯᒪᒻᒪᑕ, ᐊᑭᓕᖅᑕᐅᒋᐊᖃᕐᓯᒪᔪᑦ ᑲᑎᑦᑐᒋᑦ ᐊᑭᓖᑦ $13,677. 
 

ᒥ) ᑲᑎᒪᔩᑦ ᑲᑎᒪᓂᖓᓐᓄᑦ ᐅᐸᖃᑦᑕᕐᓂᖅ − ᐅᖃᐅᓯᐅᒃᑲᓂᕐᓗᑎᒃ ᒪᓕᒐᕋᓛᑦ ᑲᑎᒪᔨᓄᑦ 
ᑲᑎᒪᔭᖅᑐᖃᑦᑕᖏᓐᓂᕐᒧᑦ ᒪᓕᒐᕋᓛᑦ ᓈᓴᐅᑎᓖᑦ 526, 565 ᐊᒻᒪᓗ 790 

 
ᐱᖁᔨᕗᖔᕈᑦ #20-183 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓘᑲᓯ                                    
ᐊᐃᑉᐲᔪᖅ:  ᑲᑎᒪᔨ ᓯᑏᕙᓐᓴᓐ                                    
 
ᑲᑎᒪᔩᑦ ᐃᓕᓐᓂᐊᑎᑦᑎᓛᖁᓪᓗᒋᑦ ᕿᒥᕐᕈᓂᕐᒥᒃ ᒪᓕᒐᕋᓛᕐᓂᑦ, ᐱᓕᕆᑦᑎᐊᕆᐊᖃᕐᓂᕐᒧᑦ ᒪᓕᒐᕐᓂᑦ ᐊᒻᒪᓗ 
ᐊᓯᖏᓐᓂᒃ ᐊᑐᐊᒐᕐᓂᑦ ᐊᐅᓚᔾᔪᓯᐅᔭᕆᐊᓕᓐᓂᓪᓗ ᐱᔾᔪᑎᒋᓪᓗᒋᑦ ᒪᐃᔭ ᑲᑎᒪᔩᓪᓗ. 
 

ᓈᒻᒪᓴᖅᑐᑦ – ᓯᐊᐸᑦ, ᓘᑲᓯ, ᐊᕙ, ᕗᕉᔅᑕ, ᓯᑏᕙᓐᓴᓐ, ᕙᓚᐅᕋᑎ 
ᓂᕈᐊᙱᑦᑐᖅ - ᓇᑖᖅ 

 
ᑲᔪᓯᔪᖅ 

 
ᑲᑎᒪᔨ ᓇᑖᖅ ᓂᕈᐊᙱᑦᑐᖅ ᑐᑭᓯᑎᑕᐅᒋᐊᕈᒪᒻᒪᑦ ᐱᖁᔨᕗᖔᕈᑕᐅᔫᑉ ᒥᔅᓵᓄᑦ. 
 
ᐊᑯᓂ ᐅᖃᐅᓯᐅᔪᖅ ᑲᑎᔾᔪᑕᐅᔪᖅ ᐱᔾᔪᑎᒋᓪᓗᒍ ᕿᒥᕐᕈᔭᕆᐊᖃᕐᓂᖏᑦ ᑕᒪᑐᒧᖓ ᑐᕌᖓᔪᓂᑦ ᑎᑎᖅᑲᓂᑦ 
ᐊᒻᒪᓗ ᑐᓴᖅᑎᑦᑎᖃᑦᑕᕆᐊᖃᕐᓂᕐᒧᑦ ᐅᐸᙱᑦᑐᒥᓂᕐᓂᑦ.   
 

ᓂ) ᐋᖅᑭᑦᑕᐅᓂᖓ ᐅᐱᒍᓱᓐᓂᕐᒧᑦ ᓴᐃᒻᒪᑎ ᓄᓇᓕᐸᐅᔭᓕᕆᔨᒃᑯᑦ ᐊᓪᓚᕝᕕᐊᓂ  
 
ᐱᖁᔨᕗᖔᕈᑦ #20-184 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐸᑦ                                      
ᐊᐃᑉᐲᔪᖅ:  ᒪᐃᔭᐅᑉ ᑐᖏᓕᐊᓂ ᕗᕉᔅᑕ                                     
 
ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᐋᖅᑭᑦᑕᐅᓂᕆᓂᐊᖅᑕᖓᓂᒃ ᐅᐱᒍᓱᓐᓂᕐᒧᑦ ᓴᐃᒻᒪᑎ ᔫᓂ 24ᒥ ᐱᓇᓱᐊᕈᓯᓕᒫᖅ 
ᐋᖅᑭᓯᒪᒐᔭᕐᓗᓂ. 
 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
ᐱᖁᔨᕗᖔᕈᑦ #20-185 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐸᑦ                                      
ᐊᐃᑉᐲᔪᖅ:  ᒪᐃᔭᐅᑉ ᑐᖏᓕᐊᓂ ᕗᕉᔅᑕ                                     
                       
 
ᑲᑎᒪᔩᑦ ᓈᒻᒪᔅᓴᖁᓪᓗᒋᑦ ᓄᓇᓕᐸᐅᔭᓕᕆᔨᒃᑯᑦ ᓴᐃᒻᒪᑎᓄᑦ ᐅᓪᓗᕐᓯᐅᑎᖏᓐᓄᑦ, ᐋᖅᑭᑦᑕᐅᖃᑦᑕᖁᓪᓗᒍ 
ᐅᐱᒍᓱᓐᓂᕐᒧᑦ ᓴᐃᒻᒪᑎ ᐊᕐᕌᒍᑕᒫᑦ ᐱᓇᓱᐊᕈᓯᓕᒫᖅ ᐋᖅᑭᓯᒪᖃᑦᑕᓂᐊᕐᓗᓂ ᐱᓇᓱᐊᕈᓯᐅᑉ ᑐᖏᓕᐊᓂ 
ᔫᓂᐅᑎᓪᓗᒍ, ᑕᐃᒫᒃ ᓴᐃᒻᒪᑎ ᐋᖅᑭᑦᑕᐅᔫᒥᑐᐃᓐᓇᖃᑦᑕᓂᐊᕐᖓᑦ ᓯᕗᓂᔅᓴᑎᓐᓂ.  

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 

ᓯ) ᑲᑎᒪᔩᑦ ᐋᖅᑭᒋᐊᕐᓯᓂᕐᒧᑦ ᑎᒃᑯᐊᖅᑕᐅᑲᓐᓂᕐᓂᖏᑦ 
 
ᐱᖁᔨᕗᖔᕈᑦ #20-186 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᑏᕙᓐᓴᓐ                                      
ᐊᐃᑉᐲᔪᖅ:  ᑲᑎᒪᔨ ᓘᑲᓯ                                    
 
ᑲᑎᒪᔩᑦ ᑎᒃᑯᐊᕐᓯᑲᓐᓂᖁᓪᓗᒋᑦ ᓯᑏᕙᓐ ᓚᐃᑕᓐᒥᒃ, ᒪᓕᓴ ᐋᓕᒃᓵᓐᑐᒥᒃ, ᒥᑑᓚ ᕕᓄᒍᐸᓐᒥᒃ ᐊᒻᒪᓗ ᐊᐃᕇᓐ 
ᑯᕌᕝᓕᓐᒥᒃ 2020 ᑲᑎᒪᔨᓄᑦ ᐋᖅᑭᒋᐊᕐᓯᓂᕐᒧᑦ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 

ᓕ) ᓂᐊᖁᙴᒥ ᐃᒥᖅᑕᖃᑦᑕᕐᓂᐅᑉ ᒥᔅᓵᓄᑦ ᑐᑭᓯᑎᑦᑎᒋᐊᕐᓂᖅ − ᐅᖃᐅᓯᒃᑯᑦ  
 
ᐊᐃᒥ ᐊᓪᒍᔅᒪ, ᐃᓱᒪᑕᖅ ᑎᑎᖅᑭᕆᓂᕐᒧᑦ, ᑐᑭᓯᑎᑦᑎᒋᐊᖅᑐᖅ ᐃᒥᖅᑕᖃᑦᑕᕐᓂᐅᑉ ᒥᔅᓵᓄᑦ  
ᐃᑲᔪᕐᓯᕆᐊᕈᑕᐅᓪᓗᓂ ᓄᓇᓕᐸᐅᔭᐃᑦ ᐃᒥᖅᑕᕐᕕᒋᕙᑦᑕᖓᓄᑦ. ᑖᒃᑯᐊ ᐱᒻᒪᕆᐅᓗᐊᕐᓂᖏᑦ: 

• ᔫᓂ 21 – ᐃᒥᖅᑕᖃᑦᑕᓯᔪᔪᑦ ᐊᑕᐅᓯᕐᒥᒃ ᐃᒥᖅᑕᐅᒻᒥᑦ ᐊᑐᖅᑐᑎᒃ. 
• ᔫᓂ 22 – ᐊᐃᑉᐹ ᐃᒥᖅᑕᐅᑦ ᐋᖅᑭᑦᑕᐅᓯᒪᓕᖅᑐᖅ. 
• 849 cubic metres ᐊᖏᓂᓕᒻᒥᒃ ᐃᒥᕐᒥᑦ ᐃᒥᖅᑕᕐᓯᒪᓕᖅᑐᑦ ᐅᓪᓗᒥᒧᑦ ᑎᑭᑦᑐᒍ. 
• ᑕᒫᓂ ᐃᒪᖃᕐᖓᑦ ᑕᓯᖅ ᔨᐅᕈᓪᑏᓐ 109.5 ᒦᑕᑦ. 
• ᐊᖏᓪᓕᑲᓐᓂᕐᓯᒪᔪᖅ ᐃᒪᖓ ᐅᐱᕐᖔᖅ ᑰᖃᑦᑕᕐᓂᖓᓂ ᐃᓚᓯᒪᓪᓗᓂ. 
• ᑎᑭᐅᑎᓯᒪᔪᑦ ᑐᕌᒐᖓᓄᑦ ᐃᒥᖅᑕᖃᑦᑕᓂᕐᒧᑦ ᐅᐱᕐᖔᖅ ᑰᓐᓂᕐᓴᐅᖃᑦᑕᕐᓂᖓᓂ 

ᐃᒥᖅᑕᕋᓱᓐᓂᕐᓴᐅᕙᑦᑐᑎᒃ.  
• ᐃᒪᖓᑕ ᐊᖏᓂᖓ ᓱᓕ ᖃᐅᔨᓴᖅᑕᐅᖏᓐᓇᖅᑐᖅ ᑕᐃᒫᒃ ᖃᐅᔨᓴᖃᑦᑕᓲᖑᒻᒪᑕ ᐃᒥᓕᕆᕕᐊᓂ. 
• ᑕᒫᓂ ᐃᒥᖅᑐᖃᑦᑕᕐᓂᖓ ᔫᓂᐅᑎᓪᓗᒍ ᐊᖏᓂᓕᒃ 3,030 cubic metres ᖃᐅᑕᒫᑦ. 

o ᑕᒫᓂᔅᓴᐃᓐᓇᖅ ᐊᕐᕌᓂ, ᐃᒥᖅᑐᖃᑦᑕᔪᔪᖅ 3,109 cubic metres ᖃᐅᑕᒫᑦ. 
o ᑖᓐᓇ ᑐᑭᓯᔭᔅᓴᖅ 30 ᐳᓴᓐᑎᓂᑦ ᓈᓴᐅᑎᑎᒍᑦ ᐃᒥᖅᑐᖏᓐᓂᕐᓴᐅᓯᒪᓂᖏᓐᓂᒃ ᑕᒫᓂ 

ᑕᖅᑭᖓᓂ ᔫᓂᒥ. 
• ᐃᖅᑲᓇᐃᔭᖅᑏᑦ ᒫᓐᓇ ᐅᐸᓗᖓᐃᕐᓯᒪᙱᑦᑐᑦ ᓄᓇᓕᓐᓂᑦ ᓄᖅᑲᖓᑎᑦᑎᓂᐊᕐᓂᕐᒧᑦ ᓄᓇᒃᑰᕈᑎᓂᑦ 

ᐅᐊᓴᖃᑦᑕᖁᔨᙱᓂᕐᒧᑦ. ᑖᓐᓇ ᕿᒥᕐᕈᔭᐅᒃᑲᓐᓂᓛᖅᑐᖅ ᒪᕐᕉᒃ ᐱᓇᓱᐊᕈᓰᒃ ᓈᑉᐸᑎᒃ. 
 
10. ᑲᑎᒪᔨᕋᓛᑦ ᐅᓂᒃᑳᖏᑦ 
 

ᐃ) ᐸᕐᓇᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ ᑲᑎᒪᔨᕋᓛᓄᑦ ᑲᑎᒪᔨᓂᑦ ᔫᓂ 16, 2020 ᐅᓂᒃᑳᑦ  
 
ᐱᖁᔨᕗᖔᕈᑦ #20-187 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᖏᓕᐊᓂ ᕗᕉᔅᑕ                                  
ᐊᐃᑉᐲᔪᖅ:  ᑲᑎᒪᔨ ᕙᓚᐅᕋᑎ     

ᑲᑎᒪᔩᑦ ᐃᒪᐃᑦᑐᑦ: 
1. ᓯᕗᓪᓕᕐᒥ ᐅᖃᓕᒫᖅᑐᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ ᓈᓴᐅᑎᓕᒻᒥᒃ 896 ᐋᖅᑭᒋᐊᖅᑕᐅᖁᓪᓗᒋᑦ 
ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᑦ 884.  
2.  ᑐᖏᓕᐊᓂ ᐅᖃᓕᒫᖅᑕᐅᓂᖏᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ ᓈᓴᐅᑎᓕᒻᒥᒃ 896 
ᐋᖅᑭᒋᐊᖅᑕᐅᖁᓪᓗᒋᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᑦ 884. 
3.  ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ ᓈᓴᐅᑎᓕᒻᒥᒃ 896 
ᐋᖅᑭᒋᐊᖅᑕᐅᖁᓪᓗᒋᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᑦ 884. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
ᐱᖁᔨᕗᖔᕈᑦ #20-188 
 
ᐱᒋᐊᖅᑎᑦᑎᔪᖅ:  ᒪᐃᔭᐅᑉ ᑐᖏᓕᐊ ᕗᕉᔅᑕ                                  
ᐊᐃᑉᐲᔪᖅ:  ᑲᑎᒪᔨ ᓘᑲᓯ                                   
 
ᑲᑎᒪᔩᑦ ᐃᒪᐃᑦᑐᑦ: 
1.  ᓯᕗᓪᓕᕐᒥ ᐅᖃᓕᒫᖅᑐᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ 895 ᐃᓂᖏᑦ 9, 10 ᐊᒻᒪ 11, ᐃᓗᐃᒃᑲᖅ 
242, ᐸᕐᓇᐅᑦ 4716 ᐊᑭᖏᑦ ᐅᓇᒻᒥᓇᕐᔫᒥᓪᓗᑎᒃ ᐃᓪᓗᓕᐅᕐᕕᐅᔅᓴᐃᑦ. 
2.  ᑐᖏᓕᐊᓂ ᐅᖃᓕᒫᖅᑐᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ 895 ᐃᓂᖏᑦ 9, 10 ᐊᒻᒪ 11, ᐃᓗᐃᒃᑲᖅ 
242, ᐸᕐᓇᐅᑦ 4716 ᐊᑭᖏᑦ ᐅᓇᒻᒥᓇᕐᔫᒥᓪᓗᑎᒃ ᐃᓪᓗᓕᐅᕐᕕᐅᔅᓴᐃᑦ. 
3.  ᐱᖓᔪᐊᓂ ᐅᖃᓕᒫᖅᑐᑦ ᓄᓇᒥᒃ ᓴᒃᑯᐃᓂᕐᒧᑦ ᒪᓕᒐᕋᓛᕐᓂᑦ 895 ᐃᓂᖏᑦ 9, 10 ᐊᒻᒪ 11, ᐃᓗᐃᒃᑲᖅ 
242, ᐸᕐᓇᐅᑦ 4716 ᐊᑭᖏᑦ ᐅᓇᒻᒥᓇᕐᔫᒥᓪᓗᑎᒃ ᐃᓪᓗᓕᐅᕐᕕᐅᔅᓴᐃᑦ. 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 
 
11. ᑎᑎᖅᑲᐅᓯᐊᖑᓯᒪᔪᑦ 
  

ᐃ) ᓄᓇᕗᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᑐᔅᓯᕋᐅᑦ 
 
ᓄᓇᕗᒥ ᖃᐅᔨᓴᖅᑐᓕᕆᔨᒃᑯᑦ ᑐᓂᓯᓯᒪᒻᒪᑕ ᑐᑭᓯᔾᔪᑎᔅᓴᓂᑦ ᐊᕐᕌᒍᑕᒫᑦ ᓇᐃᓈᕐᓯᒪᓪᓗᒋᑦ ᑎᑎᕋᖅᑕᐅᕙᑦᑐᓂᑦ 
“ᓯᓪᓕᐊᒃ ᐱᓕᕆᐊᕐᒥ ᐊᕙᑎᓕᕆᓂᕐᒧᑦ ᑐᑭᓯᐅᒪᔾᔪᑎᔅᓴᓪᓗᐊᑕᐅᓂᐊᖅᑐᓂᑦ ᐱᓕᕆᐊᕐᒥ” − ᐱᐅᕋᒍᕆᓐ ᑕᐃᒪᐃᑦ.  
 
12. ᒪᑐᓯᒪᔪᒥᒃ ᑲᑎᒪᓂᖅ 
 

( ) ᒪᓕᑦᑐᒋᑦ ᑎᑎᕋᕐᓯᒪᓂᖏᑦ 22 (2) (a) CTV ᒪᓕᒐᕐᓂᑦ ᐊᒻᒪᓗ ᒪᓕᒐᕋᓛᕐᓂᑦ 526 
ᑎᑎᕋᕐᓯᒪᓂᖏᓐᓂ 67 
 

13. ᑲᑎᒪᓂᖓᑕ ᐃᓱᓕᓐᓂᖓ 
 
ᐱᖁᔨᕗᖔᕈᑦ #20-189 
 
ᐱᒋᐊᖅᑎᑦᑎᔪᖅ:  ᑲᑎᒪᔨ ᓯᐊᐸᑦ                                   
ᐊᐃᑉᐲᔪᖅ:  ᑲᑎᒪᔨ ᕙᓚᐅᕋᑎ                                   
 
ᑲᑎᒪᔩᑦ ᑲᑎᒪᔭᕇᖅᑐᑦ 8:53 ᐅᓐᓄᒃᑯᑦ 

ᓈᒻᒪᓴᖅᑐᐃᓐᓇᐅᓪᓗᑎᒃ ᑲᔪᓯᔪᖅ 

     ᑭᐊᓂ ᕕᐅᓪ   
     ᒪᐃᔭ                                                       
 
 
        
 ᑖᒥ ᐅᓐᔅᑦ−ᑐᐃᕋᓐ  
 ᓄᓇᓕᐸᐅᔭᓕᕆᔨᒃᑯᓐᓂ ᐊᓪᓚᑦᑎ 
 
 
 
  
        ᓈᒻᒪᒋᔭᐅᓯᒪᔪᑦ ᓄᓇᓕᐸᐅᔭᓕᕆᔩᑦ ᑲᑎᒪᔨᖏᓐᓄᑦ ᐅᕙᓂ 14 ᐅᓪᓗᕐᒥ ᑕᖅᑭᖓᓂ  ᔪᓚᐃ 2020.   


